
ondo pasatzeko gogoa da inpor-
tanteena, dena delakoa izanik
ondoan duzuna. Jai handia da.
Niretzat urtea ez da urtarrilaren
1ean hasten, Hausterre Egunean
baizik. Oso inauterizalea naiz 
Inoiz hutsik egin al duzu
inauterietan?
Ez. Tokatu izan zait lanagatik
egunen batean egon ezina, baina
ahal dela jai hartuko ditut egun
horiek, behintzat Zaldunita, As-
telenita eta Asteartita. Ez zait bu-
rutik pasatzen hemen ez egotea.
Badaukat lagun bat New Orlean-
sera (AEB) joateko gonbidapena
egiten didana urtero, han ere
inauteri ezagunak egiten dituz-
telako, baina ez naiz inoiz joan.
Egia esan nahiago dut hemen.
Zeinen alboan bizi dituzu
inauteriak?
Ostegun Gizenean hamaiketa-
koa egitera joaten naiz Larraña-
gatarrekin, Ero-Etxe elkartera.
Garai bateko musika eskolako
jendearekin ibiltzen naiz egu-
nez. Gauean Casino elkartera jo-
aten naiz afaltzera. Zaldunita
egunean kuadrillarekin atera-

Jon Miranda

Ibartarra da jaiotzez eta Villabo-
nan hazi zen Joxe Mendizabal Al-
dadur (Ibarra, 1967). Iruran bizi
ondoren, orain Tolosan hartu du
habia. Bertakotzat du bere bu-
rua, batez ere inauteriei buruz
ari garela. 
Zeintzuk dira inauterien
inguruan dituzun lehen
oroitzapenak?
Lotuta daude akordeoiarekin eta
musikarekin. Ni Villabonan bizi
arren, Isidro Larrañagaren esko-
lan aritzen nintzen, eta hark
esanda, 12-13 urte nituela karro-
za batean atera ginen musika jo-
tzen. Berazubiko karroza zen eta
Berdura plaza irudikatu zuten
urte hartan.
Ordutik hona asko aldatu al
dira inauteriak?
Garai hartan musika ekiporik ia
ez zegoen eta zuzenean erama-
ten zuten musika karroza askok.
Gaur egun aldatuta dago eta po-
tentzia handiko ekipoak erabil-
tzen dira, oso ozen entzuten da
musika. Ez dut esaten gaizki da-
goenik, baina aldaketarik han-
diena hor sumatzen dut. 
Nola azaltzen diezu kanpotik
datozenei zer diren Tolosako
inauteriak?
Duela gutxi Galiziako gazte bate-
kin hitz egin nuen. Bere lehen al-
dia du inauterietan. Kanpotik
etortzen denari agian irudituko
zaio edozerk balio duela eta edo-
zer egin litekeela, baina ez da ho-
rrela. 
Errespetutik egiten dugu

inauteria tolosarrok eta hori da
idatzi gabeko arauetako bat. Jen-
dearekin egon eta elkarrekin

tzen naiz. Astelenita Ero-Etxe-
koekin, 30 urtetik gora dira haie-
kin ateratzen naizela txarangan.
Asteartita, lasaiago, familiarekin
eta inguruko lagunekin pasatzen
dut. Ohitura horiek mantentzen
ditut.
Txaranga edo tabernetako
musika. Zer  duzu nahiago?
Txaranga zalea naiz. Gainera iru-
ditzen zait oso presente dagoela
inauterietan, ez bakarrik kalean,
baita taberna zuloetan ere. Be-
launaldiz belaunaldi pasatzen
den ohitura dela iruditzen zait.
Nik Ero-Etxen perkusioa jotzen
dut. Tronboia jotzen ikasten ere
hasi nintzen bere garaian, baina
utzita daukat. Ea aurki berresku-
ratzen dudan.
Ero-Etxe txarangarako
moldatu eta sortu izan dituzu
inauterietako piezak.
Bai aurretik txisturako osatutako
pieza bat moldatu nuen txaran-
garako eta urte batzuk beran-
duago Eronera habanera osatu
nuen 2007 inguruan.
Inauteriak badu alde txarrik?
Gertakari desatseginak toki guz-
tietan gertatzen dira, baina ez
dut uste inauterien kontua de-
nik, bestela ere edozein garaie-
tan gertatu daitezke, errespetu-
rik ez badago. Gainerakoan, uste
dut asko aipatzen direla gazteak
eta sortzen den zarata eta haiei
botatzen zaiela errua. 
Nire esperientzia bestelakoa

da, ordea; txarangarekin pasa-
tzen garen guztietan jaisten dute
musika. Masifikazioa ere asko-
tan aipatzen da. Gu aritzen gara
inauteria gora eta behera, oso
harro, ezingo gara hasi orain jen-
deari ez dadila etorri esaten. 

Joxe Mendizabal, bere seme-alaben erdian, Ero-Etxe txarangan. ATARIA

«Errespetutik egiten dugu
inauteria tolosarrok, idatzi
gabeko arauetako bat da»
JOXE MENDIZABAL ALDADUR
INAUTERIZALEA

Poca Tripa txarangak 60 urte betetzen ditu aurten. 2013an, 50. urteurrenarekin Inauterizale Kuttun izendapena jaso zuten eta Ostegun Gizeneko txupina bo-
tatzeko aukera izan zuten. 1962an hasi zen txarangaren historia. Lagun talde bat hasi zen ateratzen, txaranga ofizialetatik kanpo, eta pixkana txaranga osa-
tzeko pausoa eman zuten. Izen berezia du txarangak eta txorakeria batetik jaio zen antza, baten batek tripa handi samarra zuela, eta hortik atera zuten izena.
Lehen zuzendaria Xabi Azaldegi izan zen. Gaur egun duten jantzia 1992. urtean jantzi zuten lehen aldiz. Inauterietan jotzen dute, baina berea dute Piñata igan-
dean Iurreamendi egoitzan egiten duten emanaldia. Aurten ere bertan izango dira. ATARIA

60 URTE INAUTERIAK ALAITZEN



Gaztetxoen txanda
Astelenita eguna aisialdi taldeen eguna izaten da Tolosako
inauterien barruan; atzo kalera atera ziren Txiribitu,
Kazkabarra, Kirikino, Atsedena eta Ttenttek aisialdi taldeak 

Leyre Carrasco 

Astelenita egunez, aisialdi talde-
ak izan ziren beste behin prota-
gonista. San Frantzisko ibiltokia
hartu zuten goitik behera eta
prestatutako mozorroekin bate-

ra, azken hilabeteetan ikasitako
dantzak erakutsi zituzten. 
Ibarrako Txiribitu aisialdi tal-

dearentzat aurtengoa data bere-
zia izan da. 30 urte bete ditu tal-
deak eta hori ospatzeko azken
mende honetako garai ezberdi-

nak hartu dituzte oinarritzat.
Garai ezberdinetako musika oi-
narri hartuta egin zuten dantza. 
Kazkabarra taldeak, berriz,

euskal mitologia hartu du hizpi-
de aurtengoan. Lamia, aker-
beltz, sorgina eta tartalo pertso-

naiez mozorrotuta ibili ziren
atzokoan Kazkabarra aisialdi tal-
deko gaztetxoak. 
Kirikiño aisialdi taldea saba-

nako erritmora ibili da. Sabana-
tik safaria gaia aukeratuta, asko-
tariko animaliek bete zuten San
Frantzisko pasealekua; tigreak,
lehoiak, hartzak, zebrak eta jira-
fak, besteak beste.
Ttenttek taldekoek, berriz,

Tarzan, Disney-eko marrazki bi-

zidunen filma ezaguna hartu zu-
ten hizpide. Bertan, Tarzan pro-
tagonista ez ezik, Jane, gorilak
eta ehiztariak ez ziren falta izan.
Atsedena taldekoek Pirritx,

Porrotx eta Marimototsen mozo-
rroa aukeratu zuten. Hiru prota-
gonisten mozorroak nagusi izan
baziren ere, tartean ez zuten hu-
tsik egin Amona Josefinak, Ana-
kletok, Pupu eta Lorek edota
Mari Kalanbre pertsonaiek ere.

TXIRIBITU. Azken mendeko garai ezberdinak

KAZKABARRA. Euskal mitologia

KIRIKIÑO. Sabanatik safaria

ATSEDENA. Pirritx, Porrotx eta Marimotots

TTENTTEK. Tartzan, Jane, gorilak eta ehiztariak



Soka, animalia eta
gizakiaren artean 
Bigarren egunez jarraian Sokamuturra izan da Plaza Zaharra eta Solana
kale artean; giroa musikatzeko ardura Berazubi txarangarena izan da,
Zerkausiaren gainetik zezenketa-doinuak entzun ahal izan dira

Naiara Roldan de Aranguiz 

Animaliak alde batera jo nahi eta
gizakiak sokaren laguntzarekin,
beste aldera agindu. Gizonezko-
ak Plaza Zaharrean eta Solana
kalean, batzuek zezenari muzin
egin nahian eta beste batzuek
bere atentzioa eman nahian.

11:00etan jo zituen Berazubi
txarangak lehen doinuak eta ze-

zen ikuskizuna ordubetez luzatu
zen Astelenita egunean. Ikusle-
ak egurrezko hesiari pega-pega
eginda eta zezena gerturatu aha-
la, koreografia batean bezala
pausoek atzera egiten zuten.

Zezenaren adarren aurretik ko-
rrika era guztietako mozorroak: er-
tzainak, dantzariak, ehiztariak...
baina atentzioa sanferminetarako
prest zeudenentzako izan zen. 

Plaza Zaharreko eta Solana kaleko lurra irristakor zegoen eta zezena behin baino gehiagotan lurrera erori zen.  N.R.A.

Ikuskizuna kantxan eta ikuskizuna harmailetan. Inauterietan pilota jaialdi bereziak izaten dira Tolosako Beotibarren. Jendeak ez du hutsik egin eta harmailak kolorez bete dituzte. A. IMAZ

ORMAIZTEGIn, 2023ko otsailaren 21ean

Otsailaren 17an hil zen.

Juan Luis
Azpiazu Aranburu

Zure familia

Pilota  eta mozorro
jaialdia Beotibarren 
Gaur, 16:30ean hasiko den jaialdian, Jon Ander Peña tolosarrak jokatuko
du binakako txapelketako partida; gainezka egongo diren harmailetan
inauteri koloreak nagusituko dira, atzoko irudia errepikatuz 

Asier Imaz 

Inauterietako lehen jaialdia atzo
jokatu zen Beotibarren. Partida
nagusian, binakako txapelketa-
koan, Jaka-Arangurenek lortu
zuten garaipena, 22-16, Altuna
III-Tolosaren aurka. Aipatu be-
harra dago, Xalton Zabalaren
arabera, Jokin Altunaren 500.
partida izan zela atzokoa.

Gaur, Jon Ander Peñak jokatu-
ko du herritarren aurrean, Ma-
riezkurrena II.a lagun, Ezkurdia-
Martijaren aurka. Partida eraba-
kigarria izango da, bi bikoteek
bai edo bai irabazi beharrekoa.
Atzokoan bezala, ikuskizuna
harmailetan ere egongo da. Izan
ere, jende ugari gerturatuko da
pilotalekura inauterietako mo-
zorroak soinean dituztela.  

ASTEARTEA 21  
AGENDA

Inauteriak 

Tolosa. Astelenitako egitaraua:
06:00. Udal Txistulari Bandak
Alborada joko du udaletxeko
arkupetan, Berdura plazan eta Felipe
Gorriti Plazan. 
08:00. Elkarteetako txarangek
alaituta, Pattar zezena zezen plazan.
Ondoren kalejira. 
11:00. Karroza eta konpartsen 
irteera. 
11:00. Plaza Zaharrean sokamuturra
Txapel Haundi txarangak alaituta.
12:00. Euskal Herria plazan txarangen
bilkura; Urdiña Txiki, San Esteban eta
Aiz-Orratz/ Veleta txarangen
eskutik. Euria bada, Berdura plazan
izango da. 
Ondoren kalejira Gaztelako Ateraino.
15:45. Udal Txistulari bandak Idiarena
joz egingo du ohiko ibilbidea.
16:00. Urdiña Txiki, San Esteban eta
Aiz-Orratz txarangekin, Plaza
Zaharretik abiatuta zezen plazara
kalejira. 
16:30. Zezenak zezen plazan;
txarangak eta Udal Txistulari Banda
ariko dira ikuskizuna alaitzen.
Ondoren, kalejira. 
19:00. Dantzaldia izango da Berdura
plazan Urdiña Txiki, San Esteban eta
Aiz-Orratz txarangekin. 
23:30. Incansables txarangaren
irteera. 
Tolosa. Inauterietako Pilota Jaialdia
Beotibar pilotalekuan, 16:30ean hasi-
ta: Agirre-Iztueta Zabala-Gaskue eta
Ezkurdia-Martija Peña II-Mariezku-
rrena II.
Tolosa.Franxesk DJa, 17:00etan 
3 tabernan.

FARMAZIAK

Gaur

IBARRA.Egunekoa.Leyre Lejeune
Maset. Euskal Herria, 24. 
943 67 32 74.

TOLOSA. Gauekoa. Leire Andres.
Morant. Zabalarreta lorategiak, 1.
943 67 38 49 .

EGURALDIA

IKER IBARLUZEA

Gaur.Giro nahasiagoa izango
dugu. Egun osoan hodeiak
eta ostarteak tartekatuko

dira, non hodeiak ugariagoak izango
diren egunaren bigarren zatian;
orduan euri zaparradaren bat 
edo beste botatzea ere ez da
baztertzen. Haizea aldakor eta 
ahul ibiliko da eta tenperatura jaitsi
egingo da, 17-18 graduan joko
duelarik goia.

Bihar. Giro kaxkarra izango
dugu. Goizean goizetik hasi-
ta zerua estalirik egongo da

eta euritarako joera izango du egural-
diak. Tarteka zaparrada mardulak bo-
tako ditu, non ugariago egingo duen
egunaren bigarren zatian eta, batez
ere, gauean. Ipar-mendebaldeko hai-
zea ibiliko da eta tenperatura ez da 
12-13 gradutik pasako. Azken ordue-
tan elur maila 1.200 metroan kokatu-
ko da.

TOLOSALDEKOATARIAk ez du bere gain har-
tzen egunkarian adierazitako 
esanen eta iritzien erantzukizunik.

ZORION
AGURRAK
Urtebetzeak, 
urrezko 
ezteiak,
ezkontzak,
jaioberriak
...

943 65 56 95

ataria@ataria.eus

San Esteban 20
Tolosa

PUBLIKOA AYVEE-RENTZAT 
Hiru ordu laurdeneko atzerapenez, baina Andrea Vitoriak, AyVee-k, bere eszenatokia izan zuen
Alondegia plazan. Berak Sua Sua abesten zuen bitartean, bere jarraitzaileek «Zu bai egiazko mai-
tale» edo «AyVee erregina» bezalako mezuak luzatzen zituzten harro. Andrea Vitoria hasi-be-
rriak eskarmentu handiko euskal musika panoramako DJ batekin partekatu zuen eszenatokia,
Oihan Vegarekin, hain zuzen ere.  N.R.A.


